

Ислъамей курыт ет1уанэм                                                                               Адыгэбзэмрэ литературэмрэ

                                                                               и  егъэджак1уэ

                                                                                  Шыбзыхъуэ Д.З.
Темэр: К1ыщокъуэ А. «Гъуэгу  къежьап1э».

Мурадыр:

1. еджак1уэхэм я анэдэлъхубзэм гурыщ1э къабзэ хуа1эм хэгъэхъуэн.

2. Еджак1уэхэм усэ гъэпсык1эмк1э гуры1уэгъуэ етын;

3. К1ыщокъуэ А. и гъащ1эм, творческэ лэжьыгъэм зыщымыгъуазэ 1уэхугъуэхэм щыгъэгъуэзэн.

Къэгъэсэбэпыпхъэхэр: К1ыщокъуэ А. и сурэт, магнитофон, корточкэ – кроссворд.

Урокым и ек1уэк1ык1эр:

I. Организационнэ  дакъикъэ.

Урокым классым ялэжьыну лэжьыгъэхэр убзыхуауэ еджак1уэхэм я пащхьэ илъхьэн.

Нобэ литературэ урокым дэ дытепсэлъыхьынущ ди унэ лэжьыгъэм  Уэхъутэ М. «Т1асхъэщ1эхым» рассказымк1э дигу къэдгъэк1ыжынущ нэмыцэ зэрыпхъуак1уэхэм хьэк1экхъуэк1агъэу Хэку зауэшхуэм щыгъуэ ялэжьахэм, ди ц1ыхухэм а зэманым 1ущагъэрэ л1ыгъэу къагъэлъэгъуам.

Адэк1э дэ щ1эуэ къэтщ1энущ К1ыщокъуэ Алим и гъащ1эм и литературнэ лэжьыгъэм дызыщымыгъуазэ 1уэхугъуэхэр, деджэнущ тхак1уэм и усэ «Гъуэгу къежьап1эм».

II. Литературнэ лэжьыгъэ дакъикъэ.

1.Сыт хуэдэ тхыгъэхэм щыщ мы сатырхэр? Хэт тхыгъэр зытхар?

1) « Бэгъудзэ, уи жагъуэ умыщ1, зыри къызгуры1уэкъым. Сэ апхуэдэу балигъ сыхъуакъым, къуажэр си 1эмыщ1э илъыну…»

(Махъсидэ З. «Хьисэ и махуэ блэк1ахэр»).

2) «Зауэл1 фащэр ек1уу щыгъыу,

Адыгэл1у шыбгъэм исщ.

Джатэ 1эпщэр  мес и1ыгъыу

Ар зауап1эм хахуэу 1утщ».

(Хьэхъундокъуэ Р. «Аузым и уэрэд»)

3) «Напэ хужьу щылъщ а хьэдэр,

нурыр къыщхьэщех»

(Нало З. «Ц1ыху напэ»)

4) Дапщэрэ бийм и щ1ыбагъым укъыдыхьэфын уамыубыду? Нэмыцэхэм я щ1ыб  пл1эней къыдыхьэфащ а щ1алэ ц1ык1ур.

(Шортэн А. «Л1ыгъэм и вагъуэ»)

5) «Дэ а бом дыщыщ1ыхьэм, Иванов а щхьэгъубжэ ц1ык1ум зы1уидзэри дэплъащ… Абы и дежым Иванов илъэгъуамрэ а пэшым къыщыхъуахэмрэ иужьк1эщ къыщытщ1ар»

(Уэхътэ М. «Т1асхъэщ1эхэм»)

6) «…Сыт сщ1эфыну къару си1эт, щ1алэм къипсэлъамк1э, Дзэлыкъуэ бунтым щыгъуэ хьэжым 1улъхьэу еста си вит1ым и уасэр зэрык1уэдар къызгуры1уащ». (Щоджэнц1ык1у А. «Кхъужьей щ1агъым»)

2. Мы дакъикъэхэм ц1ыхуит1-щым литературнэ кроссвордхэр ящ1.

III. Унэ лэжьыгъэр къэпщытэжын.

1.Упщ1хэмк1э унэ лэжьыгъэхэр къыдопщытэж.

а) – Сыт унэ лэжьыгъэу ди1ар еджэнымк1э?

- Дэ нобэ урокым  хуэдгъэхьэзыращ Уэхътэм и рассказ «Т1асхъэщ1эхым».

б) Рассказыр зытеухуа 1уэхугъэхэр къыщыхъуар сытым щыгъуэ? Дэнэ щ1ып1э?

- Рассказыр зытеухуар къыщыхъуар Хэку зауэшхуэм щыгъуэщ. Iуэхур здек1уэк1ыр Чехословакиерщ.

в) – Хэт къыбгъэдэк1ыу къи1уатэжрэ рассказыр тхак1уэм?

- Рассказы къэзы1уэтэжыр мы 1уэхухэр псори  зи нэгу щ1эк1а Хьэмидщ, адыгэ щ1алэщ.

г) – Ротэм и командирым сытыт  къыщ1риджар зауэл1хэр?

- Зауэл1хэм  т1асхъэщ1эх къуажэм к1уэну къалэн ящищ1ащ ротэм и командирым.

д) – Т1асхъэщ1эх зыхуэк1уа, здэк1уа къуажэм япэ дыдэу зыхуэзар чех щ1алэ ц1ык1ут.

Сыт япэ щ1ык1э шынэу щ1ыщ1эпхъуар щ1алэ ц1ык1ур? Дауэ зихъуэжа абы и щытык1эм урыс сэлэту къыщыщ1эк1ам?

е) – А щ1алэ ц1ык1ур шынат, нэмыцэ патруль къыф1эщ1ри сэлэтхэр. Урысыбзэр щызэхихым абы и гур къызэрыгъуэтыжащ.

- Сыт щ1алэ ц1ык1ум къахуи1уэтар т1асхъэщ1эххэм?

- Щ1алэ ц1ык1ум къажри1ащ: «Нэмыцэхэм тетя Панчэ и сабийр ягъэвэну  яужь итщ. Кхъы1э, ар къевгъэл!»

з) Къэвгъуэти фыкъыщеджэ тхыгъэм:

1) Нэмыцэхэм я хьэк1экхъуэк1агъэр къызыхэщ сатырхэм.

2) Сабийр ажалым къызэрыригъэлам.

- Разведчикхэм я 1ущагъыр дауэ къыщыгъэлъэгъуа тхыгъэм?

Еджак1уэхэр пычыгъуэ ар къызыхэщым топсэлъыхьыж.

- Рассказым и гупсысэ нэхъыщхьэхэр зыхыуигъэщ1эн папщ1э тхак1уэм пейзажыр дауэ къигъэсэбэпрэ?

- Тхылъымк1э къоджэ.

…Бжьыхьэ пщыхьэщхьэт. Пщэдджыжьм къыщ1идза уэшх к1ыхьыр,…

2. Еджак1уит1 – щы рассказым топсэлъыхьыж.

3. Хэку зауэшхуэм теухуауэ зэджахэр къызэщ1эзыкъуэж псалъэ (егъэджак1уэм къыбгъэдэк1ыу).

IV. Темэщ1эр джын.

1.Еджак1уэхэм я пащхьэ темэщ1эр илъхьэн.

1) К1ыщокъуэ А. и гъащ1эм и литературнэ лэжьыгъэм теухуауэ еджак1уит1ым я псалъэ. (Тхылъым имыту тхак1уэм и гъащ1эм и творчествэм ехьэл1ауэ унэм щагъэхьэзырар).

2)Еджак1уэхэм я псалъэр къызыщ1эзыкъуэж псалъэхэр.

- Дунейпсо литературэм хэлъхьэныгъэшхуэ хуэзыщ1а тхак1уэщ К1ыщокъуэ Алим. Абы ц1ыхугъэ нэсыр, гурыщ1э лъагэр гъащ1эм щытепщэ щ1ыныр и къалэн нэхъыщхьэу и гъащ1э псор ихьащ.

2. Гъэхуауэ ик1и зэхэщ1эгъэу усэм сакъыхуоджэ, магнитофонымк1э изогъэдо1уэ.

3.Словарнэ лэжьыгъэ:

а)Усэм псалъэ гугъу хэтхэмк1э лэжьыгъэ.

Къалэк1ыхь  - прохладнэ къалэ.

Псы1эрышэ – ручеек, псы ц1ык1у

Шы 1эсэ, жы1эщ1э, гъэса.

б) щ1ып1э щхьэхуэхэм къытеувы1эурэ еджак1уэхэм  къахуеджэн, ягурыгъэ1уэн.

«…Ар ауану 1эджэм жа1эр

мышу псалъэм т1эк1у хэчыхьу…»

(емык1уу, псалъэ мыхъумыщ1эу жа1э)

зи ажалыр, гупсысэр жыжьэ нэмысым и псалъэщ.

«…Бзэр игу лъагъуэм хузогъадэ

бгъузэу щытми, станцым  нос.

Унэсакъэ – гъущ1 гъуэгушхуэм

Къыщытпэплъэу тетыр поездщ»

(шу лъагъуэр бгъузэщ, ауэ абы 1эмал имы1эу нэхъ  гъуэгушхуэ утрешэ, ухуешэ; апхуэдэщ адыгэбзэри ц1ыхум къыпэщыт къалэнхэр игъэзэщ1энымк1э къызэрыдэ1эпыкъур)

«…Адыгэбзэу си шы 1эсэм

шы тесык1э сигъэщ1ащ…» (гъащ1эм дек1уу, гъащ1эм хэгъуащэу, ц1ыхум щапхъэ зарыхуэхъуамк1э К1ыщокъуэм ф1ыщ1э зыхуищ1ыр адыгэбзэрщ).

4. Еджак1уит1 – щы къегъэджэн, гъэхуауэ, зыхэщ1эгъуэу къеджэным елэжьын.

5. Гъэхуауэ ет1уанэу усэм къахуеджэн. Магнитофонк1э егъэдэ1уэн.

V. Темэр егъэбыдыл1эн.

1. Упщ1эхэмк1э усэр зытепсэлъыхьыр къэпщытэжын.

1) – Ц1ыху зэрызу адыгэбзэр 1умпэм зыщ1хэм щхьэк1э сыт усак1уэм жи1эр?

– Зи анэдэлъхубзэм пщ1э хуэзымыщ1ыжхэм хуошхыдэ  усак1уэр мы 1уэхур абы ф1эемык1ущ.

2) – Нэгъуэщ1ыбзэр нэхъыф1у пщ1энымк1э анэдэлъхубзэр сытк1э дэ1эпыкъуэгъу хъууэ къыщыгъэлъэгъуа усэм?

- Ц1ыхур япэу зэрыпсалъэр, зэрыгупсысэр и анэм и бзэрщ, и анэдэлъхубзэрщ. Аращ щ1итхыр: 

«…Адыгэбзэр зэзмыгъащ1эу

урысыбзэр сщ1эн слъэк1акъым…» 

3) – И анэдэлъхубзэм  усак1уэм хуи1э гурыщ1э къабзэр сыт хуэдэ сатырхэм нэхъ къыщыгъэлъэгъуа?

- «…Ещхьщ си дежк1э псы1эрышэм,

Ар уэрэду зэхызохыр,

Къурши губгъуи къыдэушу…»

4) «Си анэм и бзэу си нэм хуэсхь…»

2. Дауэ къывгуры1уэрэ мы сатырхэр.

а) «…Сэ шу лъагъуэм зэпызмычу

Гъущ1 гъуэгушхуэм сытехьакъым.

Адыгэбзэр зэзмыгъащ1эу

Урысыбзэр сщ1эн слъэк1акъым».

б) «Си анэм и бзэу си нэм хуэсхь,

Уэ къыптехуэр схуохъу удын.

Гъуэгу тетыныр сэ  щызухк1э,

Уи 1эр с1ыгъыу сыухынщ…»

3. 1) Метафорэк1э зэджэр сыт?

Тхыгъэр зытепсэлъыхь 1уэхугъуэ гуэрыр е щытык1эр къэзыгъэлъагъуэ псалъэм и мыхьэнэр зэдзэк1ауэ къэхьауэ аращ.

2) Усэм хэт метафорэхэр къагъуэт, къазэрыгуры1уар къыжа1эж.

4) Магнитофонк1э усэм зэ егъэдэ1уэжын.

VI. Унэ лэжьыгъэр етын.

а) Нап. 130-132. гъэхуауэ зыхэщ1эгъуэу къеджэн.

б) едзыгъуипл1 – тху гук1э зэгъэщ1эн.

в) Метафорэхэр къыхэтхык1ын.

VII. Бзэм зезыгъэужь лэжьыгъэ.

Дауэ къывгуры1уэрэ мы псалъэхэр?

а) Адыгэ хабзэ

б) Ц1ыхугъэ

Адыгэ хабзэ – этикет

Адыгэ хабзэр – ар хэкущ, хабзэщ, щэн хабзэщ.

Ц1ыхугъэ – ар хьэтыр, псапэ, гущ1эгъу, гулъытэ, гукъэк1, зэхэщ1ык1, ф1ыщ1э.

Мы 1уэхугъуэхэм адыгэм и гъащ1эм ща1э мыхьэнэхэм тепсэлъыхьын.

VIII. Урокым и итогыр етын.

1.Урокым хэлэжьыхьахэм оценкэ яхуэгъэувын.

2.Урокым къыща1эта 1уэхугъуэхэм зэ къытеувы1эжын.

Кроссворд

	
	
	
	
	
	

	

	

	
	
	

	
	
	
	
	
	
	
	

	
	
	

	
	
	
	

	

	
	
	
	
	
	
	
	

	
	
	

	
	
	
	
	
	
	

	

	
	
	
	

	


Упщ1эхэр
Ирик1уэу: 1. «Сабий» усэр зытхар.3. «Кхъужьей щ1агъым» зытха тхак1уэр. 5. «Ц1ыху напэ», Щоджэнц1ык1у Алий и фэеплъу зытхар. 6. «Л1ыгъэм и вагъуэ» зытхар. 7. «Хьисэ и махуэ блэк1ахэр» зытхар. 9. Хэт зытхар «Уэшх нэужьым».

Къехыу : 2. «Мывэхэм ящ1эж» урысыбзэк1и адыгэбзэк1и итхащ. 4. А тхак1уэм итхащ «Аузым и уэрэд» тхыгъэр. 8. «Т1асхъэщ1эхым» зытхар.

